
BUDJETLARARO MUNOSABATLARNING IQTISODIY MAZMUNI 

 

ЭКОНОМИЧЕСКОЕ СОДЕРЖАНИЕ МЕЖБЮДЖЕТНЫХ ОТНОШЕНИЙ 

 

ECONOMIC CONTENT OF INTERBUDGETARY RELATIONS 

 

Xursanova Fotima Shermat qizi 

OʻZMU Iqtisodiyot fakulteti talabasi 

 

Annotatsiya 

Ushbu maqolada byudjetlararo munosabatlarning  iqtisodiy ahamiyati va mamlakat moliya 

tizimidagi roli tahlil qilingan. Shuningdek, mahalliy byudjetlar faoliyatini samarali tashkil etish, 

mahalliy byudjet daromadlari bazasini oshirish hamda mahalliy byudjetlar mustaqilligini taʼminlash 

masalalari Oʻzbekiston Respublikasi misolida koʻrib chiqilgan.  

Kalit soʻzlar: Byudjet, davlat byudjeti, byudjetlararo munosabatlar, moliya, iqtisodiyot, bufet 

daromadlari va xarajatlari, transferlar, subvensiya, dotatsiya, byudjetlararo oʻzaro hisob-kitoblar, 

oʻtkazib beriladigan daromadlar.  

 

В данной статье анализируется экономическое значение межбюджетных отношений и их 

роль в финансовой системе страны. Также на примере Республики Узбекистан 

рассматриваются вопросы эффективной организации местных бюджетов, увеличения 

бюджетной базы местных органов власти и обеспечения независимости местных бюджетов. 

Ключевые слова: бюджет, государственный бюджет, межбюджетные отношения, 

финансы, экономика, бюджетные доходы и расходы, трансферты, субсидирование, 

межбюджетные расчеты, перечисляемые доходы. 

 

This article analyzes the economic significance of inter-budgetary relations and their role in the 

countryʼs financial system. Also, the issues of effective organization of local budgets, increasing the 

local budget revenue base, and ensuring the independence of local budgets are considered on the 

example of the Republic of Uzbekistan. 

Keywords: Budget, state budget, inter-budgetary relations, finance, economy, budget revenues 

and expenditures, transfers, subvention, subsidy, inter-budgetary settlements, transferred income. 

 

Davlat jamiyat taraqqiyotini taʼminlash, iqtisodiy barqarorlikni saqlash va aholi farovonligini 

oshirish kabi vazifalarini bajarishda asosiy moliyaviy manba sifatida oʻzining davlat byudjetiga 

tayanadi. Davlat byudjeti mamlakat moliya tizimining markaziy boʻgʻini hisoblanib, u orqali  

davlatning barcha iqtisodiy, ijtimoiy va siyosiy vazifalarini moliyaviy jihatdan taʼminlanadi.   

Bugungi kunga kelib, davlat moliya tizimining qanchalik samarali faoliyat yuritayotganligini byudjet 

tizimi va byudjet tizimining turli boʻgʻinlari oʻrtasidagi munosabatlarning qay darajada oqilona 

tashkil etilganligida koʻrishimiz mumkin. Mamlakatning respublika byudjeti va mahalliy byudjetlar 

oʻrtasida vujudga keladigan oʻzaro munosabatlar hududlar oʻrtasidagi iqtisodiy va ijtimoiy 

rivojlanishdagi nomutanosibliklarni yumshatish, moliyaviy resurslarni toʻgʻri taqsimlash, aholiga 

koʻrsatiladigan davlat xizmatlarining bajarilish darajasini hududlar kesimida bir xil qilishda muhim 

ahamiyat kasb etadi. Hozirgi vaqtda mahalliy byudjet xarajatlarini mahalliy byudjet xarajatlari 

hisobidan taʼminlash imkoniyati past, xususan, koʻplab hududlarning mahalliy byudjet xarajatlarini 

mahalliy byudjet daromadlari hisobidan toʻliq moliyalashtirish imkoniyati yetarli emas. [1]  Shu bois 

ushu xarajatlarni qoplash, mahalliy byudjet daromadlarini oshirish hamda iqtisodiy rivojlanishni 

taʼminlash markaziy byudjetdan moliyaviy mablagʻlarga ehtiyoj sezilmoqda, bu  esa ushbu mavzu 

qanchalik dolzarb ekanligidan dalolatdir.  

Byudjetlararo munosabatlar va mahalliy byudjetlar oʻrtasidagi transferlar tizimi davlat 

moliyaviy boshqaruvining muhim tarkibiy qismi boʻlib, bu mavzu koʻplab iqtisodchi olimlar 

tomonidan  nazariy va uslubiy jihatlardan keng oʻrganilgan. Xorijlik iqtisodchi olimlardan Richard 

M. Bird, François Vaillancourt, Анвара Шаха, Усков Игорь Валерьевич, Richard A. Musgrave 

kabilar byudjetlararo munosabatlarni samarali tashkil etish, moliyaviy resurslarni taqsimlashning 

makroiqtisodiy va fiskal asoslarini tahlil qilish bilan shugʻullangan [2].  

Oʻzbekistonlik iqtisodchi olimlardan A.V.Vahobov T.S.Malikov, N.E.Iskandarova, 

B.I.Nurmuxamedova, N.N.Ismatullayeva, M..Xodjayeva, N.Sh. Xajimuratov, B.A. Xasanov, N.F. 

Karimov, A.G. Abduhakimovna, B. Xamdamov va boshqalar byudjetlararo munosabatlarning 

nazariy va amaliy jihatlarini yoritganlar [3]. Shu bilan bir qatorda, iqtisodiy adabiyotda byudjetlararo 

munosabatlar va subvensiyalar tizimining muammolari hali toʻliq, yaxlit kompleks tarzda, mustaqil 

ilmiy tadqiqot obyekti sifatida oʻrganilmagan. Bu esa tanlangan mavzuning nihoyatda dolzarbligidan 

dalolat beradi.  

Ushbu tadqiqot jarayonida ilmiy mushohadalar, jadval va grafik, tizimli tahlil, statistik 

guruhlash, taqqoslash kabi metodlardan foydalanilgan. 

Byudjetlararo munosabatlar davlat moliya tizimining muhim tarkibiy qismi boʻlib, markaziy va 

mahalliy byudjetlar oʻrtasida moliyaviy resurslarni taqsimlash jarayonida yuzaga keladigan iqtisodiy 

munosabatlardir. Oʻzbekiston Respublikasining Byudjet kodeksi 132-moddasida byudjetlararo 

munosabatlarga quyidagicha taʼrif berilgan:  

“Byudjetlararo munosabatlar Oʻzbekiston Respublikasining respublika byudjeti, 

Qoraqalpogʻiston Respublikasining respublika byudjeti, viloyatlarning viloyat byudjetlari, Toshkent 

shahrining shahar byudjeti, tumanlar, shaharlar byudjetlari, shuningdek davlat maqsadli 

jamgʻarmalari byudjetlari oʻrtasidagi ushbu Kodeks bilan tegishli byudjetlarga biriktirilgan 

xarajatlarni amalga oshirish uchun zarur boʻlgan tegishli byudjetlarni moliyaviy resurslar bilan 

taʼminlashga doir munosabatlardir”.  

Byudjet jarayonida: 

- Oʻzbekiston Respublikasi respublika byudjetining tumanlar va shaharlar byudjetlari bilan; 

- davlat maqsadli jamgʻarmalari byudjetlarining tumanlar va shaharlar byudjetlari bilan; 

- Qoraqalpogʻiston Respublikasi respublika byudjetining, viloyatlar viloyat byudjetlarining va 

Toshkent shahri shahar byudjetining bir-biri bilan, shuningdek boshqa maʼmuriy-hududiy birlikning 

tumanlari va shaharlari byudjetlari bilan; 

- tumanlar va shaharlar byudjetlari oʻrtasida oʻzaro munosabatlariga yoʻl qoʻyilmaydi[4]. 

Ilmiy adabiyotlarda byudjetlararo munosabatlar turli darajadagi byudjetlar oʻrtasida moliyaviy 

resurslarni oqilona taqsimlashga, hududlar oʻrtasida moliyaviy muvozanatni taʼminlashga, 

hududlarning ijtimoiy-iqtisodiy rivojlanishidagi nomutanosibliklarni bartaraf etish hamda davlatning 

ijtimoiy-iqtisodiy vazifalarini samarali amalga oshirishga xizmat qiluvchi mexanizm talqin qilinadi.  

Byudjetlararo munosabatlarda byudjetlararo transfertlar muhim ahamiyat kasb etib, ular yuqori 

darajali byudjetlardan quyi byudjetlarga ushbu byudjetlarning xarajat majburiyatlarini qoplash 

maqsadida ajratiladi. Byudjetlararo transfertlar subvensiyalar, oʻtkazib beriladigan daromadlar, 

dotatsiyalar, byudjet ssudasi oʻzaro hisob-kitoblar boʻyicha mablagʻlar, tartibga soluvchi 

byudjetlararo transfertlar va maqsadli ijtimoiy transfertlar shaklida amalga oshiriladi va ular 

maqsadiga koʻra bir-biridan farqlanadi.  

 Subvensiyalar asosiy makroiqtisodiy koʻrsatkichlar prognozi va Davlat byudjetining asosiy 

parametrlari tasdiqlanayotganda belgilangan xarajatlarni amalga oshirish uchun ajratiladi. 

 Tegishli maʼmuriy-hududiy birliklar hududida shakllantiriladigan va yuqori turuvchi 

byudjetga oʻtkaziladigan daromadlar ular qaysi maʼmuriy-hududiy birlikda shakllantirilgan boʻlsa, 

oʻsha maʼmuriy-hududiy birlik byudjetiga oʻtkazib berilishi mumkin. 

 Yuqori turuvchi byudjetdan quyi turuvchi byudjetga dotatsiya quyi turuvchi byudjet 

xarajatlarining rejalashtirilgan hajmi subvensiyalar va oʻtkazib beriladigan daromadlar hisobga 

olingan holda mazkur byudjet daromadlarining prognoz qilingan hajmidan oshib ketgan taqdirda 

ajratiladi. 



“YANGI O‘ZBEKISTON IQTISODIYOTI” jurnali 4-son 2026 yil 

280 

Soʻnggi yillarda Oʻzbekiston Respublikasida ham ijtimoiy-iqtisodiy rivojlanish boʻyicha qator 

chora-tadbirlar amalga oshirilmoqda. Jumladan, byudjet tizimida byudjet daromadlari manbalarini 

koʻpaytirish, mahalliy byudjetlar mustaqilligini taʼminlash hamda byudjetlararo transferlar tizimi 

takomillashtirish borasida ham izchil islohotlar olib borilmoqda. 2021-yilda byudjet daromadlari 64.8 

trln soʻmni tashkil etib, 2020- yilga nisbatan 31.9 trln soʻmga koʻp boʻldi. 2022-yilda 20.19 trln 

soʻmni tashkil qilib, daromadlar 2021-yilga nisbatan 37.1 trln soʻmga yaʼni 22.5 % ga koʻp boʻldi. 

2023-yilda esa bu koʻrsatkich oʻtgan yilning mos davriga nisbatan 29.9 trln soʻmga yaʼni 14.8 % ga 

koʻp boʻldi.  Tahlillar shuni koʻrsatadiki, byudjet daromadlari tarkibining asosiy qismini foyda 

soligʻi, aylanmadan olinadigan soliqlar, qoʻshilgan qiymat soligʻi kabilar tashkil qiladi. Qator chora-

tadbirlar amalga oshirilishiga qaramasdan davlat byudjeti xarajatlari oshib ketmoqda. 

 
1-rasm.Konsalidatsiyalashgan byudjet daromadlari va xarajatlari (mlrd soʻm) [5] 
 

Yuqoridagi 1-rasmdan koʻrishimiz mumkinki, 2021-yilda davlat byudjeti daromadlari 

164 799.4 mlrd soʻmni, byudjet xarajatlari 188 257.1 mlrd soʻm, 2022-yilda  byudjet daromadlari 

201 863.7 mlrd soʻm, byudjet xarajatlari236 692 mlrd soʻmni, 2023-yilda esa daromadlar 

koʻrsatkichi 231 721.3 mlrd soʻmni, xarajatlar esa 281 097.4 mlrd soʻmni tashkil qilgan. Bu esa davlat 

byudjeti daromadlari xarajatlaridan sezilarli darajada yuqori ekanligini koʻrsatmoqda.  

 
2-rasm. Mahalliy byudjet parametrlari [6] 

Yuqoridagi 2-rasmdan koʻrinib turibdiki, mahalliy byudjetlar daromadlari va xarajatlari 

oʻrtasidagi tafovut katta. 2022-yilda mahalliy byudjet daromadlari va  xarajatlari oʻrtasidagi farq 

41 397,2 mlrd soʻm ni, 2023-yilda 46 202 mlrd soʻmni, 2024-yilda esa bu farq 29 787 mlrd soʻmni 

tashkil qilgan. Bu raqamlar  shuni koʻrsatadiki, mamlakatimiz moliya tizimida byudjetlararo 

munosabatlarning roli yuqori ekanligidan dalolat beradi. 

1-jadval 

2026 yil uchun Qoraqalpogʻiston rеspublikasi byudjeti, viloyatlar va Toshkеnt 

shahar mahalliy byudjetlarining daromadlari, xarajatlari va byudjetlararo 

tartibga soluvchi transfеrtlarning prognozi, mlrd soʻm [7] 

T-r Hududlar Daromadlar Xarajatlar 

Byudjetlararo 

tartibga soluvchi 

transferlar 

1 Qoraqalpogʻiston 

Respublikasi 
3 815,5 6 314,1 2 498,5 

2 Andijon viloyati 5 417,5 7 633,1 2 215,6 

3 Buxoro viloyati 5 107,4 6 129,8 1 022,4 

4 Jizzax viloyati 2 921,2 4 173,6 1 252,4 

5 Qashqadaryo viloyati 5 899,0 7 168,7 1 269,7 

6 Navoiy viloyati 4 095,6 199,2 103,6 

7 Namangan viloyati 4 697,8 6 985,2 2 287,4 

8 Samarqand viloyati 7 200,0 8 903,3 1 703,3 

9 Surxondaryo viloyati 3 922,2 6 087,7 2 165,5 

10 Sirdaryo viloyati 2 264,3 2 951,4 687,1 

11 Toshkent viloyati 7 439,5 7 733,7 294,2 

12 Fargʻona viloyati 6 878,2 9 190,8 2 312,6 

13 Xorazm viloyati 3 722,3 5 264,8 1 542,5 

14 Toshkent shahar 12 601,9 12 897,1 295,2 

 Jami  75 982,4 95 632,4 19 650 

 

Yuqoridagi 1-jadvaldan koʻrishimiz mumkinki 2026 yilda mahalliy byudjetlarga 19 650 mlrd 

soʻm miqdorida tartibga soluvchi transfertlar ajratilishi prognoz qilingan Bundan koʻrinib turibdiki 

hali ham mahalliy byudjet xarajatlarining taxminan uchdan bir qismi byudjetlararo transfertlar 

hisobidan qoplanmoqda. Bu esa mamlakatimizda mahalliy byudjetlarning  mustaqillik darajasi sust 

ekanligidan dalolat beradi.  

 Xulosa qilib aytadigan boʻlsak, byudjetlararo munosabatlar mamlakat moliya tizimining 

muhim tarkibiy qismi boʻlib, davlat byudjetining turli darajalari oʻrtasida moliyaviy resurslarni 

shakllantirish va qayta taqsimlash jarayonida vujudga keluvchi munosabatlardir. Soʻnggi yillarda 

mamlakatimizda mahalliy byudjetlar mustaqilligini taʼminlash, byudjet daromadi bazasini oshirish 

hamda byudjetlararo transfertlarni takomillashtirish borasida koʻplab ishlar amalga oshirilmoqda. 

Amalga oshiril-yoga chora-tadbirlardan koʻrishimiz mumkin mamlakatimiz markazlashtirilgan 

byudjet tizimida bosqichma-bosqich aralash byudjet tizimiga oʻtmoqda. Biroq tahlil natijalari shuni 

koʻrsatadiki, amalga oshirilayotgan chora-tadbirlarga qaramasdan mahalliy byudjetlar xarajatlari oʻz 

daromadlaridan oshib ketmoqda, natijada esa hududlar ijtimoiy- iqtisodiy rivojlanishida transfertlarga 

bogʻlanib qolmoqda. Shundan kelib chiqqan holda byudjetlararo munosabatlarni yanada yaxshilash 

uchun quyidagi takliflarni berib oʻtaman: 

1. Mahalliy hokimiyatlarning moliyaviy vakolatlarini oshirish orqali ularning yanada mustaqil 

faoliyat yuritishini taʼminlash  

2. Mahalliy byudjetlar daromadlari bazasini koʻpaytirish 

3. Hududlardagi soliq tushumlarini qayta taqsimlashni takomillashtirish 

4.  “ Ochiq byudjet” tizimi orqali mahalliy byudjetlar ijrosining shaffofligini taʼminlash va 

byudjet jarayonida aholi ishtirokini kengaytirish.  

INVESTITSION QARORLARNI KABUL QILISHDA MOLIYAVIY TAHLILNING 

AHAMIYATI VA ROLI 

 

ЗНАЧЕНИЕ И РОЛЬ ФИНАНСОВОГО АНАЛИЗА В ПРИНЯТИИ 

THE SIGNIFICANCE AND ROLE OF FINANCIAL ANALYSIS IN MAKING 

INVESTMENT DECISIONS 

 

Yuldasheva Gulmira Azatovna  

Fargʻona davlat universiteti Buxgalteriya hisobi va moliya kafedrasi oʻqituvchisi 

 

Moliyaviy tahlil korporativ investitsiya qarorlarini qabul qilishda muhim axborot manbai 

hisoblanadi. U buxgalteriya maʼlumotlarini kapital taqsimlash, xavf va kutilayotgan daromadni 

baholash imkonini beruvchi tahliliy koʻrsatkichlarga aylantiradi. Ushbu tadqiqotda moliyaviy 

koʻrsatkichlarning investitsiya qarorlarini asoslashdagi roli oʻrganiladi. Xususan, daromadlilik, 

likvidlik va pul oqimlari koʻrsatkichlari hamda ROI, ROCE, NPV va Payback Period kabi baholash 

usullarining qaror sifatiga taʼsiri tahlil qilinadi. Tadqiqot natijalari moliyaviy tahlilni tizimli qoʻllash 

kapitaldan samarali foydalanish va barqaror rivojlanishni taʼminlashini koʻrsatadi. 

Kalit soʻzlar: moliyaviy tahlil, investitsiya qarorlari, ROI, ROCE, NPV, Payback period, 

kapital samaradorligi. 

 

Финансовый анализ является важным источником информации при принятии 

корпоративных инвестиционных решений. Аналитические показатели, полученные  из 

финансовой отчетности, позволяют оценивать распределение капитала, риск и ожидаемую 

доходность. В данном исследовании изучается роль финансовых показателей в обосновании 

инвестиционных решений. В частности, анализируется влияние показателей рентабельности, 

ликвидности и денежных потоков, а также методов оценки, таких как ROI, ROCE, NPV и срок 

окупаемости, на качество принятия решений. Результаты исследования показывают, что 

системное применение финансового анализа обеспечивает эффективное использование 

капитала и стабильное развитие.  

Ключевые слова: финансовый анализ, инвестиционные решения, ROI, ROCE, NPV, 

срок окупаемости, эффективность капитала. 

